
ՙ----՚ ---------------------------- 2016 ԹՎԱԿԱՆԻ   N ------ -Ա
ՀԱՅԱՍՏԱՆԻ ԳՈՐԾԱՐԱՐ ՄԻՋԱՎԱՅՐԻ ԲԱՐԵԼԱՎՄԱՆ 2016 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ

«Իրավական ակտերի մասին» Հայաստանի Հանրապետության օրենքի 14-րդ հոդվածին և Հայաստանի Հանրապետության կառավարության 2015 թվականի հունվարի 15-ի N111-Ն որոշմամբ հաստատված N1 հավելվածի 33-րդ կետին համապատասխան՝ Հայաստանի Հանրապետության կառավարությունը որոշում է.
1. Հավանություն տալ Հայաստանի գործարար միջավայրի բարելավման 2016 թվականի միջոցառումների ծրագրին` համաձայն հավելվածի:

2. Հայաստանի Հանրապետության պետական կառավարման մարմինների ղեկավարներին՝
1) մինչև յուրաքանչյուր ամսվան հաջորդող ամսվա 3-րդ աշխատանքային օրը համակատարողը միջոցառման համար պատասխանատու մարմին է ներկայացնում տեղեկատվություն Հայաստանի գործարար միջավայրի բարելավման 2016 թվականի միջոցառումների ծրագրում ընդգրկված միջոցառումների կատարման ընթացքի մասին.

2) մինչև յուրաքանչյուր ամսվան հաջորդող ամսվա 8-րդ աշխատանքային օրը պատասխանատու մարմինը Հայաստանի Հանրապետության էկոնոմիկայի նախարարություն է ներկայացնում տեղեկատվություն Հայաստանի գործարար միջավայրի բարելավման 2016 թվականի միջոցառումների ծրագրում ընդգրկված միջոցառումների կատարման ընթացքի մասին՝ բացառությամբ այն միջոցառումների, որոնց պատասխանատու մարմինը Հայաստանի Հանրապետության էկոնոմիկայի նախարարությունն է: Տեղեկատվության մեջ պետք է մանրամասն արտացոլվեն իրականացված կամ իրականացվող միջոցառումները և դրանց ազդեցությունը, մասնավորապես, միջոցառման կատարման արդյունքում ընթացակարգերի, դրանց ժամկետների և (կամ) ծախսի կրճատման վրա:

3. Հայաստանի Հանրապետության էկոնոմիկայի նախարարին՝ ամփոփել ներկայացված տեղեկատվությունը և մինչև յուրաքանչյուր եռամսյակին հաջորդող ամսվա 15-րդ աշխատանքային օրը կատարված աշխատանքների ընթացքի մասին հաշվետվություն ներկայացնել Հայաստանի Հանրապետության Նախագահի և Հայաստանի Հանրապետության կառավարության աշխատակազմեր:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ






Հ. ԱԲՐԱՀԱՄՅԱՆ 

ՀԻՄՆԱՎՈՐՈՒՄ

«ՀԱՅԱՍՏԱՆԻ ԳՈՐԾԱՐԱՐ ՄԻՋԱՎԱՅՐԻ ԲԱՐԵԼԱՎՄԱՆ 2016 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը 

Սույն որոշման ընդունման անհրաժեշտությունը պայմանավորված է նրանով, որ Հայաստանի Հանրապետության կառավարության 2015 թվականի գործունեության միջոցառումների ծրագրով ընդգծվել է գործարար միջավայրի բարելավման անհրաժեշտությունը, որի համար պետք է իրականացնել արագ բարեփոխումներ: 

Իրականացվող բարեփոխումները պետք է զգալիորեն բարձրացնեն Հայաստանի գլոբալ մրցունակությունը և արդյունքում բարելավեն Հայաստանի դիրքը Հայաստանը Համաշխարհային Բանկի «Գործարարությամբ զբաղվելը» դասակարգման մեջ: 

2. Ընթացիկ իրավիճակը և խնդիրները
Համաշխարհային բանկի և Միջազգային ֆինանսական կորպորացիայի կողմից 2015 թվականի հոկտեմբերի 27-ին հրապարակած` «Կարգավորման արդյունավետության և որակի գնահատում» վարկանիշային զեկույցի տվյալներով, որը կազմվում է գործարարների և պետական մարմինների կողմից լրացրած հարցաթերթիկների ամփոփման հիման վրա` Հայաստանը 189 երկրների շարքում 2014թ. հրապարակված արդյունքների (45-րդ տեղ) համեմատությամբ բարելավել է իր դիրքը 10, իսկ վերագնահատված  արդյունքներով (38-րդ տեղ) 3 կետով` բարձրանալով 35-րդ տեղը: 

 Գործարար միջավայրի և Հայաստանի դիրքի բարելավման շարունակականության ապահովման նպատակով` առաջարկվում է իրականացնել արագ և լայնամասշտաբ բարեփոխումներ:

3. Տվյալ բնագավառում իրականացվող քաղաքականությունը

Գործարար միջավայրի բարելավման բնագավառում իրականացվող բարեփոխումների համար հիմք է հանդիսանում ՀՀ կառավարության 2015 թվականի ծրագիրը և ՀՀ կառավարության 19.03.2015թ. «Հայաստանի գործարար միջավայրի բարելավման միջոցառումների ծրագրին հավանության տալու մասին» թիվ 265-Ն որոշումը:
4. Կարգավորման նպատակը և բնույթը

Սույն նախագծի նպատակն է մի շարք միջոցառումների հաստատումը, որոնք կնպաստեն.

· բիզնես սկսելու և զարգացնելու համար պահանջվող վարչարարական ընթացակարգերի պարզեցմանը,

· փոքր և միջին ձեռնարկությունների արագորեն աճի խթանմանը,

· արտաքին առևտրի խթանմանը,

· հարկային և մաքսային հավասարակշռված քաղաքականության իրականացմանը (հարկային հաշվետվությունների ներկայացման և հարկային վճարումների հաճախականության կրճատում, մաքսային ձևակերպումների պարզեցում և հստակեցում) և այլն:

5. Նախագծի մշակման գործընթացում ներգրավված ինստիտուտները և անձիք

Նախագծի մշակման գործընթացում ներգրավված են եղել ՀՀ պետական կառավարման մարմինները:

6. Ակնկալվող արդյունքը


Սույն նախագծի ընդունման արդյունքում ակնկալվում է ապահովել ՀՀ գործարար և ներդրումային միջավայրի բարելավմանն ուղղված ՀՀ կառավարության կողմից իրականացվող բարեփոխումների շարունակականությունը, ինչպես նաև Համաշխարհային բանկի «Գործարարությամբ զբաղվելը» զեկույցում ՀՀ դիրքի բարելավումը: 

Նախագծով հաստատվող հավելվածում սահմանվող միջոցառումները հիմնականում նպատակաուղղված են տնտեսավարողների համար ֆինանսական և վարչարարական բեռը նվազագույնի հասցնելուն, ինչի արդյունքում ակնկալվում է նաև վերոնշյալ զեկույցում ՀՀ դիրքի բարելավում:

7. Այլ տեղեկություններ (եթե այդպիսիք առկա են)
Սույն որոշման նախագիծը մշակելիս հիմք է ընդունվել «Իրավական ակտերի մասին» Հայաստանի Հանրապետության օրենքը, ՀՀ կառավարության 19.03.2015թ. «Հայաստանի գործարար միջավայրի բարելավման միջոցառումների ծրագրին հավանության տալու մասին» թիվ 265-Ն որոշումը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                  ԿԱՐԵՆ ՃՇՄԱՐԻՏՅԱՆ

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում Միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա են)

	
	----


	                                   Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Նախագիծը տեղադրվել է ՀՀ էկոնոմիկայի նախարարության կայքում:

	2
	Հասարակության մասնակցությունը նախագծմանը և/կամ քննարկումներին

	
	Միջոցառումների մի մասը ձևավորվել է գործարար համայնքի հետ պարբերաբար կազմակերպվող հանդիպումներում հնչեցված առաջարկների հիման վրա:

	4
	Այլ տեղեկություններ (եթե այդպիսիք առկա են)

	
	---


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                  ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՀԱՅԱՍՏԱՆԻ ԳՈՐԾԱՐԱՐ ՄԻՋԱՎԱՅՐԻ ԲԱՐԵԼԱՎՄԱՆ 2016 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի գործարար միջավայրի բարելավման 2016 թվականի միջոցառումների ծրագրին հավանություն տալու մասին» Հայաստանի Հանրապետության կառավարության որոշման նախագծի ընդունումը պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                  ԿԱՐԵՆ ՃՇՄԱՐԻՏՅԱՆ

Հավելված





ՀՀ կառավարության ---- թվականի N ----  որոշման

ծ ր ա գ ի ր

Հայաստանի գործարար միջավայրի բարելավման 2016 ԹՎԱԿԱՆԻ միջոցառումների
	Հ/Հ
	Միջոցառումը
	Ակնկալվող արդյունքը
	Կատարողը
	Կատարման ժամկետը
	Ֆինանսավորման աղբյուրը

	
	
	
	պատասխանատու մարմինը
	համակատարողը
	
	

	1
	2
	3
	4
	5
	6
	7

	  1. Հարկերի վճարում

	1)
	«Ակցիզային հարկի մասին» ՀՀ օրենքում փոփոխություններ կատարելու մասին» ՀՀ օրենքի նախագծի մշակում և ՀՀ կառավարության քննարկմանը ներկայացում, որի համաձայն կսահմանվեն Հայաստանի Հանրապետությունում արտադրվող ապրանքների դրոշմավորման համար ակցիզային դրոշմանիշեր ձեռք բերելու համար հարկային տեսչություն, ինչպես նաև Հայաստանի Հանրապետություն ներմուծվող ապրանքների համար ակցիզային դրոշմանիշեր ձեռք բերելու համար վերադաս մաքսային մարմին համապատասխան դիմումների և փաստաթղթերի էլեկտրոնային եղանակով ներկայացման հնարավորություն 
	Ակնկալվում է կրճատել հարկ վճարողների կողմից հարկային մարմին ներկա​յացվող փաստա​թղթերի կազմման ժամանակը
	ՀՀ ֆինանսների նախարարություն
	
	Օրենսդրական փոփոխությունների իրականացում` 30.06.2016թ

Օրենսդրական փոփոխությունների կիրառության ծրագրային ապահովում` օրենսդրական փոփոխությունների կատարումից հետո՝ վեց ամսվա ընթացքում:
	Ֆինանսավորում չի պահանջվում

	2)
	Հարկային վարչարարությանն առնչվող՝ ստորև նշված կետերի վիճակագրու​թյան եռամսյակային պարբե​րա​կանու​թյամբ ներկայացվող մոնիթորինգային ցուցանիշ​ների հայերեն և անգլերեն տարբերակների տեղադրում ՀՀ ֆինանս​​ների նախարարության կայքում՝ 

ա. էլեկտրոնային եղանակով հաշվե​տվու​​թյուն ներկա​յաց​նողների թիվը և նրանց տեսակարար կշիռն ընդհանուրի մեջ, ինչպես նաև նրանց կողմից վճարված տարեկան հարկային մուտքերի տեսակարար կշիռը

բ. էլեկտրոնային եղանակով հարկեր վճարող տնտեսավարող սուբյեկտների թիվը և նրանց տեսակարար կշիռն ընդհանուրի մեջ 
	Ակնկալվում է իրականացնել հարկային բնագավառում կատարված բարեփոխումների մոնիթորինգ և լուսաբանում
	ՀՀ ֆինանսների նախարարություն
	
	շարունակական
	Ֆինանսավորում չի պահանջվում:

	3)
	Բնապահպանական և բնօգտագործման հաշվարկ-հաշվետվությունների էլեկտրոնային եղանակով ներկայացման հնարավորության ստեղծման նպատակով իրավական հիմքի ապահովում
	Ակնկալվում է կրճատել հարկ վճարողների կողմից հարկային մարմին ներկայացվող փաստաթղթերի կազմման ժամանակը
	ՀՀ ֆինանսների նախարարություն


	
	30.12.2016թ.
	Ֆինանսավորում չի պահանջվում:

	4)
	Բնապահպանական և բնօգտագործման հաշվարկ-հաշվետվությունների էլեկտրոնային եղանակով ներկայացման անհրաժեշտ կարողությունների ապահովում  
	Ակնկալվում է կրճատել հարկ վճարողների կողմից հարկային մարմին ներկայացվող փաստաթղթերի կազմման ժամանակը
	ՀՀ բնապահպանության նախարարություն

ՀՀ էներգետիկայի և բնական պաշարների նախարարություն

ՀՀ ֆինանսների նախարարություն


	
	30.12.2016թ.
	Օրենքով չարգելված ֆինանսավորման աղբյուրներ

	5)
	Ճշգրտող հար​կա​յին հա​շիվների դուրս գրման համակարգի ներդրում
	Ակնկալվում է իրականացնել Էլեկտոնային եղանակով հարկային հաշիվների դուրսգրման, ինչպես նաև չեղյալ ճանաչման և ճշգրտող հարկային հաշիվների դուրսգրման ծրագրային հարցերի կանոնակարգում
	ՀՀ ֆինանսների նախարարություն
	
	01.07.2016թ
	Ֆինանսավորում չի պահանջվում

	6)
	Հայաստանի Հանրապետու​թյան հարկային օրենսգրքի նախագիծը   Հայաստանի Հանրապետու​թյան Ազգային ժողովի քննարկմանը ներկայացնելը
	Ակնկալվում է պարզեցնել և համախմբել հարկային օրենսդրությունը, ապահովել հարկային օրենսդրության և հարկային համակարգի կայունությունն ու կանխատե​սելիությունը 
	ՀՀ ֆինանսների նախարարություն
	
	31.03.2016թ
	Ֆինանսավորում չի պահանջվում

	7)
	Հորիզոնական մոնիթորինգի համակարգի ներդրման հայեցակարգի մշակում
	Ակնկալվում է բարձրացնել հարկային հաշվետվությունների ներկայացման որակը՝ ապահովվելով հարկ վճարողների հետ փոխշահավետ համագործակցություն
	ՀՀ ֆինանսների նախարարություն
	
	01.07.2016թ.
	Ֆինանսավորում չի պահանջվում

	8)
	Մոնիթորինգային կենտրոնի գործարկման ուղղությամբ աշխատանքների իրականացում
	Ակնկալվում է ներդնել հարկ վճարողների սպասարկման կենտրոնների աշխատանքների գնահատ​ման համակարգ
	ՀՀ ֆինանսների նախարարություն
	
	30.12.2016թ.
	Ֆինանսավորում չի պահանջվում

	2. Արտաքին առևտուր

	1)
	ՀՀ ֆինանսների նախարարության կայք-էջում եռամսյակային պարբերա​կանությամբ վիճակագրության տեղա​դրում, մասնավորապես, ընդհա​նուր հայտարարագրերում ինքնահայ​տարա​րագրման եղանակով ներկայացված հայտարարա​գրերի տեսակարար կշիռը

 
	Ակնկալվում է բարձրացնել հարկ վճարողների իրազեկ​վա​​ծությունը` հարկային և մաքսային ընթացակարգերի վերաբերյալ, զարգացնել դրանց կատարման հմտությունները 
	ՀՀ ֆինանսների նախարարություն
	
	շարունակական
	Ֆինանսավորում չի պահանջվում:

	2)
	ՀՀ կառավարության 2014 թվականի դեկտեմբերի 11-ի «Հայաստանի  Հանրապետության  պետական սահմանի անցման կետերում  պետական  կառավարման մարմինների  կողմից կիրառվող ընթացակարգերում «Մեկ կանգառ, մեկ պատուհան» սկզբունքի ներդրմանն ուղղված` Հայաստանի Հանրապետության կառավարության միջոցառումների իրականացման 2015-2017 թվականների ծրագիրը հաստատելու մասին» թիվ 1404-Ն որոշմամբ 2016 թվականի համար նախատեսված իրավական ակտերի նախագծերի մշակում
	Ակնկալվում է իրականացնել «Մեկ կանգառ, մեկ պատուհան» սկզբունքի ներդրմանն ուղղված միջոցառումներ
	ՀՀ ֆինանսների նախարարություն
	
	30.12.2016թ
	Ֆինանսավորում չի պահանջվում:

	3)
	Տարանցման ընթացակարգով տեղափոխվող ապրանքների նկատմամբ հսկողության համակարգի ներդրում
	Ակնկալվում է իրականացնել մաքսային մարմինների կողմից կատարվող գործառնությունների ավտոմատացում, մաքսային ընթացակարգերի պարզեցում պետական և մասնավոր հատվածի համար
	ՀՀ ֆինանսների նախարարություն
	
	01.06.2016թ. 


	Ֆինանսավորում չի պահանջվում

	4)
	Ֆիզիկական անձանց կողմից տեխափողվող ապրանքների ուղևորային մաքսային հայտարարագրերի ներկայացման ենթահամակարգի ներդրում 
	Ակնկալվում է իրականացնել մաքսային ձևակերպումների գործընթացի ավտոմատացում և պարզեցում
	ՀՀ ֆինանսների նախարարություն
	
	01.10.2016թ. 


	Ֆինանսավորում չի պահանջվում

	3. Ընկերությունների հիմնում

	1)
	Համապատասխան իրավական ակտերում (նաև ԵԱՏՄ անդամակցությամբ պայմանավորված) փոփոխություններ կատարելու վերաբերյալ նախագծերի փաթեթի մշակում և ընդունում` տնտեսավարողների կողմից փաստաթղթերը կնքված ներկայացնելու պահանջի վերացման նպատակով  
	Ակնկալվում է կրճատել ընկերությունների գործունեության ընթացքում կնիքի հետ կապված  ժամկետները և ծախսերը
	Պետական կառավարման

մարմիններ

ՀՀ կենտրոնական բանկ (համաձայնությամբ)


	
	Օրենքների համար` 30.11.2016թ.

ՀՀ կառավարության որոշումների համար` 30.10.2016թ.

Մյուս բոլոր իրավական ակտերի համար` 30.06.2016թ.
	Ֆինանսավորում չի պահանջվում

	2)
	Ընկերությունների գրանցման վերա​բերյալ վիճակագրության՝ եռամսյակա​յին պարբերականությամբ հրապարակում


	Ակնկալվում է իրականացնել ընկերությունների գրանց​ման բնագավառում կատարված բարեփոխումների մոնիթորինգ և լուսաբանում
	ՀՀ արդարադատության նախարարություն
	
	շարունակական
	Ֆինանսավորում չի պահանջվում:

	3)
	Բաժնետիրական ընկերությունների գրանցման համար անհրաժեշտ փաստաթղթերի էլեկտրոնային ներկայացման հնարավորության ապահովում
	Ակնկալվում է կրճատել բաժնետիրական ընկերու​թյունների գրանցման ժամա​նակը և գործ​ընթաց​ները
	ՀՀ արդարադատության նախարարություն
	
	30.12.2016թ.
	միջազգային դոնոր կազմակերպու-

թյուններ

	4)
	E-register համակարգի միջոցով սահմանափակ պատասխա​նա​տվությամբ ընկերությունների կանոնա​​դրության և այլ փոփոխու​թյունների (վերակազմավորում, լուծարում և այլն) կատարման հնարավորության ստեղծում
	Ակնկալվում է նվազեցնել քաղաքացիների և պետա​կան մար​մինների միջև շփում​ներն ու փաստա​թղթային պահանջը, կրճատել փոփոխությունների գրանցման ժամկետները և ծախսերը, պարզեցնել գործընթացները
	ՀՀ արդարադատության նախարարություն
	
	30.12.2016թ.
	միջազգային դոնոր կազմակերպու-

թյուններ

	4. Շինարարական թույլտվություններ 

	1)
	«ՀՀ կառավարության 2009 թվականի հուլիսի 23-ի N 855-Ն և  2011 թվականի փետրվարի 10-ի N 168-Ն որոշումների մեջ փոփոխություններ և լրացումներ  կատարելու մասին» Հայաստանի Հանրապետության կառավարության որոշման նախագիծը Հայաստանի Հանրապետության կառավարության քննարկմանը ներկայացնելը.


	Ակնկալվում է «Լիցենզավորման մասին» ՀՀ օրենքին համապատասխան` բարձրացնել տեխնիկական հսկողություն իրականացնող անձանց որակավորման աստիճանը, սահմանել

նրանց մասնագիտական գիտելիքների և կարողությունների գնահատման չափորոշիչներ` ըստ օբյեկտների ռիսկայնության աստիճանի.
	ՀՀ քաղաքաշինության նախարարություն 


	
	25.05.2016թ.
	Ֆինանսավորում չի պահանջվում:

	2)
	«ՀՀ կառավարության 2011  թվականի հունիսի 23-ի N 879-Ն որոշման մեջ փոփոխություններ և լրացումներ  կատարելու մասին» Հայաստանի Հանրապետության կառավարության որոշման նախագիծը Հայաստանի Հանրապետության կառավարության քննարկմանը ներկայացնելը.


	Ակնկալվում է շինարարության ոլորտի ծախսերի պլանավորման և գնագոյացման`  բարեփոխված մեթոդաբանության հիման վրա սահմանել  օբյեկտների շինարարության արժեքի հաշվարկման կարգը`

միջազգային չափանիշներին համապատասխան. 
	ՀՀ քաղաքաշինության նախարարություն 


	
	25.10.2016 ֆինանսական միջոցների առկայության պարագայում


	 Օրենքով չարգելված ֆինանսավորման աղբյուրներ


	3)
	Կառուցապատման գործընթացի իրականացման  ընթացակարգերը  (ըստ` շինարարական օբյեկտի ռիսկայնության աստիճանի/կատեգորիայի) նկարագրող եռալեզու (հայերեն, ռուսերեն և անգլերեն) բուկլետի մշակում և հրատարակում` 2000 տպաքանակով:

	Ակնկալվում է բարձրացնել Հայաստանի Հանրապետությունում կառուցա​պատման թույլտվու​թյունների տրամադրման վերաբերյալ իրազեկվածությունը, ապահովել իրավական ակտերի դրույթների պարզաբանման և մատչելի տեղեկատվության տրամադրման գործընթացը
	ՀՀ քաղաքաշինության նախարարություն
	
	30.11.2016թ.

ֆինանսական միջոցների առկայության պարագայում


	Օրենքով չարգելված ֆինանսավորման աղբյուրներ 

	4)
	ՀՀ քաղաքաշինության նախարարության էլեկտրոնային կայքում շինարարական թույլտվության ընթացակարգերի (ըստ` շինարարական օբյեկտի ռիսկայնության աստիճանի/կատեգորիայի) հստակ նկարագրություն, որը կներառի յուրաքանչյուր ընթացակարգի համար պահանջվող ժամանակը և գումարը:
	Ակնկալվում է բարձրացնել Հայաստանի Հանրապետությունում կառուցա​պատման թույլտվու​թյունների տրամադրման վերաբերյալ իրազեկվածությունը, ապահովել իրավական ակտերի դրույթների պարզաբանման և մատչելի տեղեկատվության տրամադրման գործընթացը
	ՀՀ քաղաքաշինության նախարարություն
	
	31.03.2016թ.
	Ֆինանսավորում չի պահանջվում

	5)
	Հայաստանում կիրառվող շինարարա​կան նորմերի արդիականացում` ըստ առաջնահերթության
	Ակնկալվում է կատարելագործել շինարարական նորմերը` համապատասխանեցնելով արդի պահանջներին 
	ՀՀ քաղաքաշինության նախարարություն
	շահագրգիռ պետական կառավարման մարմիններ
	30.11.2016թ.

ֆինանսական միջոցների առկայության դեպքում
	Օրենքով չարգելված ֆինանսավորման աղբյուրներ

	6)
	Երևան քաղաքում շինարարական թույլտվությունների դիմումները կառուցապատողների կողմից էլեկտրոնային եղանակով ներկայացնելու վերաբերյալ վիճակագրության տեղադրում Երևանի քաղաքապետարանի պաշտոնական կայքէջում
	Ակնկալվում է իրականացնել շինարարական թույլտվու​թյունների ստացման բնագա​վառում կատար​ված բարեփոխումների մոնիթորինգ և լուսաբանում


	Երևանի քաղաքապետարան

(համաձայնությամբ)
	
	Եռամսյակային պարբերա-կանությամբ

(շարունակական)
	Ֆինանսավորում չի պահանջվում:

	7)
	ՀՀ կառավարության 19 մարտի 2015 թվականի N 596-Ն որոշման մեջ նախատեսել կառուցապատողի կողմից շինարարական (քանդման, ապամոնտաժման) աշխա​տանքներն սկսելուց առաջ իրավասու մարմնին էլեկտրոնային եղանակով ծանուցելու հնարավորություն:
	Ակնկալվում է կրճատել շինարարության իրականացման վարչարարական ընթացակարգերը
	ՀՀ քաղաքաշինության նախարարություն
	
	29.04.2016թ.
	Ֆինանսավորում չի պահանջվում:

	5. Էլեկտրականության միացում

	1)
	Նոր սպառողների սպառման համակարգերն էլեկտրական ցանցին միացման գործընթացի վերաբերյալ տվյալների մեջ սահմանված պետական կառավարման կամ տեղական ինքնակառավարման մարմինների գործունեությամբ պայմանավորված համապատասխան ժամկետների խախտման յուրաքանչյուր դեպքի համար (մասնավորապես` «Հայաստանի էլեկտրական ցանցեր» ՓԲԸ-ին տրամադրվող իրավունքների, թույլտվությունների, կամ այլ փաստաթղթերի տրամադրման հետաձգման կամ մերժման մասով) կոնկրետ պատճառների վերաբերյալ եռամսյակային պարբերականությամբ տեղեկատվության ներկայացում ՀՀ էկոնոմիկայի նախարարություն:
	Ակնկալվում է իրականացնել էլեկտրական ցանցին նոր սպառողների միացման

գործընթացի մոնիթորինգ
	ՀՀ հանրային ծառայությունները կարգավորող հանձնաժողով

(համաձայնությամբ)
	
	շարունակական
	Ֆինանսավորում չի պահանջվում:

	2)
	Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի №358Ն որոշմամբ սահմանված 6(10) կՎ լարմամբ էլեկտրական ցանցին միացման պայմանագրի և էլեկտրական էներգիայի մատակարարման պայմանագրի կնքման ընթացակարգերի բաղադրիչ մասերի (յուրաքանչյուր քայլի վրա ծախսվող ժամանակի) մանրամասն ուսումնասիրում և, ըստ անհրաժեշտության, համապատասխան ժամկետների կրճատման վերաբերյալ առաջարկություններ
	Ակնկալվում է կրճատել էլեկտրական ցանցին նոր սպառողների միացման ժամկետները
	ՀՀ հանրային ծառայությունները կարգավորող հանձնաժողով

(համաձայնությամբ)
	
	30.06.2016թ.
	Ֆինանսավորում չի պահանջվում:

	3)
	Էլեկտրական ցանցին նոր սպառողների միացման գործընթացին առնչվող վիճակագրության եռամսյակային պարբերականությամբ հրապարակում ՀՀ հանրային ծառայությունները կարգավորող հանձնաժողովի էլ. կայքում:
	Ակնկալվում է իրականացնել էլեկտրական ցանցին նոր սպառողների միացման

գործընթացի մոնիթորինգ
	ՀՀ հանրային ծառայությունները կարգավորող հանձնաժողով

(համաձայնությամբ)
	
	Եռամսյակային պարբերակա-նությամբ

(շարունակական)
	Ֆինանսավորում չի պահանջվում:

	6. Պայմանագրերի կիրարկում

	1)
	Առաջին ատյանի դատարաններում փոքր պահանջների (կախված գումարի չափից, վեճի բնույթից, հիմքերից) քննարկման` առանձնացված ընթացակարգերի սահմանման հնարավորության ուսումնասիրություն 
	Ակնկալվում է կրճատել դատական գործընթացների ժամկետները
	ՀՀ արդարադատության նախարարություն


	ՀՀ էկոնոմիկայի նախարարություն

Վերակառուցման և զարգացման եվրոպական բանկի «Գործարարության աջակցման» գրասենյակ

(համաձայնությամբ)
	30.06.2016թ.
	Ֆինանսավորում չի պահանջվում:

	2)
	Առաջին ատյանի դատարաններում դատական գործերի քննության հետաձգումների առավելագույն քանակի սահմանման նպատակահարմարության ուսումնասիրություն 
	Ակնկալվում է կրճատել դատական գործընթացների ժամկետները
	ՀՀ արդարադատության նախարարություն


	ՀՀ էկոնոմիկայի նախարարություն

Վերակառուցման և զարգացման եվրոպական բանկի «Գործարարության աջակցման» գրասենյակ

(համաձայնությամբ)
	30.06.2016թ.
	Ֆինանսավորում չի պահանջվում:

	3)
	Դատարանների կառավարման էլեկտրոնային համակարգի ներդրում, այդ թվում`

ա. դատական գործերի` էլեկտրոնային ներկայացման հնարավորության ապահովում

բ. էլեկտրոնային համակարգի ներդրում, որի միջոցով դատական վճիռը ԴԱՀԿ ներկայացնելու առցանց հնարավորություն կընձեռվի
	Ակնկալվում է կրճատել դատական գործընթացների ժամկետները
	ՀՀ արդարադատության նախարարություն


	ՀՀ դատական դեպարտամենտ (համաձայնությամբ)
	«ՀՀ քաղաքացիական դատավարության օրենսգրքում փոփոխություններ և լրացումներ կատարելու մասին» ՀՀ օրենքի ընդունումից հետո 3-ամսյա ժամկետում
	Ֆինանսավորում չի պահանջվում:

	4)
	«Դատական ակտերի հարկադիր կատարման մասին» ՀՀ օրենքում փոփոխությունների իրականացում, որի համա​ձայն պարտապանի գույքի առկայության դեպքում կատարողական գործողությունների իրականացումը կսահմանվի 15 օր` չհաշված բացառությունները
	Ակնկալվում է կրճատել պայմանագրերի կիրարկման ժամկետները
	ՀՀ արդարադատության նախարարություն
	
	30.06.2016թ.
	Ֆինանսավորում չի պահանջվում:

	5)
	ՀՀ դատական դեպարտամենտի էլ. կայքում Էլեկտրոնային եղանակով ներկայացված դատական գործերի վերաբերյալ վիճակագրության արտացոլում 
	Ակնկալվում է իրականացնել դատական համակարգում իրականացված բարեփոխումների մոնիթորինգ և լուսաբանում
	ՀՀ դատական դեպարտամենտ (համաձայնությամբ)
	
	30.06.2016թ.
	Ֆինանսավորում չի պահանջվում:

	6)
	Արտոնագրված հաշտարարների պարբերաբար վերապատրաստումների իրականացում


	Ակնկալվում է իրականացնել մասնագիտական որակի բարձրացում, պրակտիկ փորձի փոխանակում, կնքվող հաշտության համաձայնության թվաքանակի ավելացման խթանում
	ՀՀ արդարադատության նախարարություն
	
	01.12.2016թ.
	Ֆինանսավորում չի պահանջվում:

	7. Սեփականության գրանցում

	1)
	Առաջին ատյանի դատարաններում  քննվող հողային վեճերի վերաբերյալ առանձնացված վիճակագրության վարում (առանձնացնելով Երևան քաղաքը) և կիսամյակային պարբերականությամբ տեղադրում ՀՀ դատական դեպարտամենտի պաշտոնական կայքում` հղումը տրամադրելով ՀՀ էկոնոմիկայի նախարարությանը:
	Ակնկալվում է իրականացնել սեփականության գրանցման բնագա​վառում կատար​ված բարեփոխումների մոնիթորինգ և լուսաբանում


	ՀՀ դատական դեպարտամենտ (համաձայնությամբ)
	
	շարունակական
	Ֆինանսավորում չի պահանջվում:

	8. Վարկերի ստացում

	1)
	«Հայաստանի Հանրապետության կառավարության 2011 թվականի հունիսի 30-ի № 979-ն  որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունում, մասնավորապես, որով կնախատեսվի ընդլայնել  վարկային  բյուրոյին տրամադրվող վարկային տեղեկատության ցանկը, ինչպես նաև տրամադրվող տեղեկատվության ծավալը
	Ակնկալվում է կրճատել վարկերի տրամադրման ոլորտում վարչարարությունը և ժամանակատարությունը, բարձրացնել ընթացակարգերի կանոնակարգման արդյունավետությունը
	ՀՀ էկոնոմիկայի նախարարություն
	ՀՀ կենտրոնական բանկ

(համաձայնությամբ)
	30.11.2016թ
	Ֆինանսավորում չի պահանջվում

	9. Սնանկության ճանաչում

	1)
	ՀՀ արդարադատության նախարարության կողմից մշակված «Սնանկության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի հայեցակարգային մոտեցումների շրջանակներում դիտարկել անվճարունակության հատկանիշներ ունեցող պարտապանի նկատմամբ սնանկության վարույթ սկսելուց հետո վերջինիս համար վարկ ստանալու հնարավորության սահմանման մոտեցումը  
	Ակնկալվում է իրականացնել սնանկության գործընթացի բարելավում
	ՀՀ արդարադատության նախարարություն
	ՀՀ էկոնոմիկայի նախարարություն

Վերակառուցման և զարգացման եվրոպական բանկի «Գործարարության աջակցման» գրասենյակ

(համաձայնությամբ)
	30.11.2016թ.
	Ֆինանսավորում չի պահանջվում:

	2)
	ՀՀ արդարադատության նախարարության կողմից մշակված «Սնանկության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի հայեցակարգային մոտեցումների շրջանակներում սնանկության գործընթացում պարտապանի ակտիվների վաճառքի համար պարտատերերի կողմից գործարքի հաստատման պահանջի սահմանման նպատակահարմարության քննարկում 
	Ակնկալվում է իրականացնել սնանկության գործընթացի բարելավում
	ՀՀ արդարադատության նախարարություն
	ՀՀ էկոնոմիկայի նախարարություն

Վերակառուցման և զարգացման եվրոպական բանկի «Գործարարության աջակցման» գրասենյակ

(համաձայնությամբ)
	30.06.2016թ.
	Ֆինանսավորում չի պահանջվում:

	3)
	ՀՀ արդարադատության նախարարության կողմից մշակված «Սնանկության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի հայեցակարգային մոտեցումների շրջանակներում դիտարկել պարտատիրոջ կողմից սնանկության կառավարչից տեղեկատվություն ստանալու իրավունքի սահմանման հնարավորությունը
	Ակնկալվում է իրականացնել սնանկության գործընթացի բարելավում
	ՀՀ արդարադատության նախարարություն
	ՀՀ էկոնոմիկայի նախարարություն

Վերակառուցման և զարգացման եվրոպական բանկի «Գործարարության աջակցման» գրասենյակ

(համաձայնությամբ)
	30.11.2016թ.
	Ֆինանսավորում չի պահանջվում:

	4)
	Մինչև սնանկության հայց ներկայացնելը սնանկության վտանգի դեպքում անհրաժեշտ իրավական պաշտպանության մեխանիզմների ներդրումը
	Ակնկալվում է իրականացնել սնանկության գործընթացի բարելավում
	ՀՀ արդարադատության նախարարություն
	
	30.11.2016թ.
	Ֆինանսավորում չի պահանջվում:

	10. Փոքր ներդրողների (բաժնետերերի) պաշտպանություն

	1)
	«Բաժնետիրական ընկերությունների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի մշակում և ՀՀ կառավարության քննարկմանը ներկայացում, որի համաձայն կսահմանվեն բաժնետիրական ընկերության ընդհանուր ժողովի գումարման մասին ծանուցման ժամկետները (մասնավորապես` նախատեսելով ժողովի գումարման օրվանից առնվազն 30 օր առաջ)
	Ակնկալվում է իրականացնել ընկերություններում թափանցիկու​թյան մակարդակի, փոքր բաժնետերերի շահերի պաշտպանության աստիճանի բարձրացում
	ՀՀ էկոնոմիկայի նախարարություն
	ՀՀ արդարադա​տության նախարարություն
	30.11.2016թ
	Ֆինանսավորում չի պահանջվում:


ԱՄՓՈՓԱԹԵՐԹ
«ՀԱՅԱՍՏԱՆԻ ԳՈՐԾԱՐԱՐ ՄԻՋԱՎԱՅՐԻ ԲԱՐԵԼԱՎՄԱՆ 2016 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	Հ/Հ
	ԱՌԱՋԱՐԿՈՒԹՅԱՆ ՀԵՂԻՆԱԿԸ
	ԱՌԱՋԱՐԿՈՒԹՅԱՆ (ՓՈՓՈԽՈՒԹՅԱՆ, ԼՐԱՑՄԱՆ) ԲՈՎԱՆԴԱԿՈՒԹՅՈՒՆԸ
	ԵԶՐԱԿԱՑՈՒԹՅՈՒՆ

	1
	ՀՀ միջազգային տնտեսական ինտեգրման և բարեփոխումների նախարարություն

(04.12.2015թ. թիվ  01/1718-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	2
	ՀՀ կրթության և գիտության նախարարություն

(07.12.2015թ. թիվ  01/14/14585-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	3
	ՀՀ ԿԱ պետական գույքի կառավարման վարչություն

(07.12.2015թ. թիվ  01/13.23/6195-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	4
	ՀՀ սփյուռքի նախարարություն

(07.12.2015թ. թիվ  01/16.1/2792-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	5
	ՀՀ գյուղատնտեսության նախարարություն

(09.12.2015թ. թիվ  ՍԿ/ՀԾ-1/8616-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	6
	ՀՀ աշխատանքի և սոցիալական հարցերի նախարարություն

(09.12.2015թ. թիվ  ԱԱ/ՀՄ-2-2/11051-15 գրություն)
	«Հայաստանի գործարար միջավայրի բարելավման 2016 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի (այսուհետ՝ նախագիծ) հավելվածով սահմանված Հայաստանի գործարար միջավայրի բարելավման 2016 թվականի միջոցառումների ծրագրով (այսուհետ՝ ծրագիր) գործարար միջավայրի բարելավումը ամբողջապես կապվում է Համաշխարհային բանկի «Գործարարությամբ զբաղվելը» ինստիտուտի կողմից նախատեսվող ցուցանիշների վրա, որոնք վերաբերում են բոլոր տիպի տնտեսություններին, օրինակ՝ զարգացող և զարգացած, տարբեր աշխարհաքաղաքական իրավիճակներում գտնվող, տարբեր սոցիալ-տնտեսական խնդիրներ ունեցող և այլն։ Հայաստանում առկա են գործարար միջավայրի բարելավման այլ ցուցիչներ ու խնդիրներ, որոնք անհրաժեշտ էր ներառել ծրագրում, օրինակ՝ ինովացիոն և/կամ նոր ստեղծվող (start-up) ընկերությունների համար գործարար միջավայրի բարելավմանն ուղղված միջոցառումներ, որոնք հրատապ կարևորություն ունեն Հայաստանի համար, կամ օրինակ՝ վերադարձող միգրանտների համար գործարար միջավայրի բարելավման միջոցառումներ, որոնք ունեն խիստ ռազմավարական կարևորություն և այլն։ Նշված և այլ դրույթներին գործարար միջավայրի բարելավման իմաստով ուղղակի անդրադարձը ծրագրում բացակայում է։  

· Ծրագրի 1-ին կետի 3-րդ ենթակետում, նպատակը սյան մեջ նշված է՝ «Նախագծի ընդունման դեպքում հարկերի վճարման պարբերականությունը «Գործարարությամբ զբաղվելը» զեկույցում կկրճատվի 3-ով` 10-ից դառնալով 7: Արդյունքում` «Հարկերի վճարում» ցուցիչի դիրքը 41-րդ տեղից կբարձրանա 32-րդ տեղ»։ Կարծում ենք, որ այստեղ չի կարելի առաջադրել դիրքի բարելավման նման գնահատական, քանի որ երկրի դիրքը ուղիղ կախված է այլ երկրների դիրքերի շարժից։ Նման գնահատականներ տրված են նաև նախագծին կցված «Գործարար միջավայրի բարելավման 2016թ. ծրագրում ընդգրկված միջոցառումներ, որոնց իրականացման արդյունքում հնարավոր է ներկայացնել «Գործարարությամբ զբաղվելը» զեկույցում ՀՀ դիրքի բարելավման թվային գնահատական» փաստաթղթում։ 

· Անհասկանալի է, թե 2-րդ կետի 1-ին ենթակետով սահմանված միջոցառումը, որն է՝ «ՀՀ ֆինանսների նախարարության կայք-էջում եռամսյակային պարբերա​կանությամբ վիճակագրության տեղա​դրում, մասնավորապես, ընդհա​նուր հայտարարագրերում ինքնահայ​տարա​րագրման եղանակով ներկայացված հայտարարա​գրերի տեսակարար կշիռը» ինչպես է նպաստելու «հարկային և մաքսային ընթացակարգերի կատարման հմտությունների զարգացմանը», ինչը նշված է նպատակ սյան մեջ։ Նույն ենթակետով սահմանված միջոցառումը վերաբերում է Համաշխարհային բանկի «արտաքին առևտուր» ցուցանիշին։ Ծրագրում նշված միջոցառումն է՝ «ՀՀ ֆինանսների նախարարության կայք-էջում եռամսյակային պարբերա​կանությամբ վիճակագրության տեղա​դրում, մասնավորապես, ընդհա​նուր հայտարարագրերում ինքնահայ​տարա​րագրման եղանակով ներկայացված հայտարարա​գրերի տեսակարար կշիռը»։ Այնինչ Համաշխարհային բանկի «արտաքին առևտուր» ցուցանիշի «արտահանման ծախսեր» ենթացուցանիշով Հայաստանը հետ է Եվրոպայի և Կենտրոնական Ասիայի երկրներից, ինչպես նաև շատ կտրուկ հետ է Տնտեսական համագործակցության և զարգացման բարձր եկամուտ ունեցող երկրներից։ Այս իմաստով (արտահանման ծախսեր) միջոցառում նախատեսված չէ։

· Ծրագրի 3-րդ կետի 2-րդ ենթակետի միջոցառումը, որն է «Ընկերությունների գրանցման վերա​բերյալ վիճակագրության՝ եռամսյակա​յին պարբերականությամբ  հրապարակում» կարծում ենք ինքնանպատակ է, քանի որ ընկերությունների գրանցման վերաբերյալ վիճակագրությունը ամսեկան կտրվածքով հրապարակվում է ՀՀ ազգային վիճակագրական ծառայության կողմից՝ «ՀՀ սոցիալ-տնտեսական վիճակը» հրապարակումների շարքում։

· Ծրագրի 8-րդ կետով նախատեսվում է «վարկերի ստացում» ցուցանիշի մասով «կառավարության որոշման նախագծի ընդունում, որով կնախատեսվի ընդլայնել  վարկային  բյուրոյին տրամադրվող  վարկային  տեղեկատության ցանկը, ինչպես նաև տրամադրվող տեղեկատվության ծավալը»։ Այստեղ նախատեսված չեն Համաշխարհային բանկի կողմից ամրագրված վարկային գործառնությունների իրավական պաշտպանվածության ենթացուցանիշի մասով միջոցառումներ։ Համաշխարհային բանկի կողմից սահմանվող որոշ ցուցանիշներ, այդ թվում «վարկի ստացումը» ունեն եռամակարդակ կառուցվածք, այսինքն՝ ցուցանիշ, երկրորդ մակարդակի ցուցանիշներ և երրորդ մակարդակի ցուցանիշներ։ «Վարկի ստացում» ցուցանիշի երրորդ մակարդակի 12 ցուցանիշների մասով Հայաստանը դեռ չի իրացրել 7-ը։ Եվ ընդհանրապես, եթե ծրագիրը իր միջոցառումներով ամբողջապես հենվում է Համաշխարհային բանկի «գործարարությամբ զբաղվելը» ինստիտուտի ցուցանիշների վրա, ապա անհրաժեշտ էր միջոցառումները կապել և հիմնավորել ցուցանիշների երրորդ մակարդակները հաշվի առնելով։ Օրինակ՝ «Փոքր ներդրողների (բաժնետերերի) պաշտպանություն» ցուցանիշի մասով Հայաստանը 48-ից 17 հատ երրորդ մակարդակի ցուցանիշ դեռ չի իրագործել, իսկ ծրագրով ներկայացված երկու միջոցառումները այդ 17 ենթացուցանիշները ամբողջությամբ չեն ներառում։

	Այո՛, Հայաստանի գործարար միջավայրի բարելավման միջոցառումների տարեկան ծրագրերի մշակման հիմքում նպատակ է հետապնդվում նաև ապահովել Համաշխարհային բանկի «Գործարարությամբ զբաղվելը» զեկույցում ՀՀ դիրքի բարելավումը, ինչն ուղղակիորեն ենթադրում է ՀՀ-ում ձեռնարկատիրությամբ զբաղվելու համար բարենպաստ պայմանների ստեղծում, քանի որ նշված զեկույցի մեթոդաբանությամբ սահմանված կարգավորումներն ուղղված են նվազագույնի հասցնելու տնտեսավարողների համար ֆինանսական բեռը և վարչարարական ընթացակարգերը: Սակայն, հարկ ենք համարում նշել, որ ծրագրում ներառված են նաև Զեկույցի մեթոդաբանության շրջանակներից դուրս միջոցառումներ:

Ինչևէ, կարևոր ենք համարում նշել, որ վերոնշյալ տարեկան ծրագրերում ներառված միջոցառումների իրականացման արդյունքում է, որ էապես կրճատվել են լիցենզիաների քանակը, կրճատվել են հարկային հաշվետվությունների ներկայացման և հարկային վճարումների կատարման պարբերականությունները, տնտեսավարողներին ընձեռվել է հնարավորություն հարկային հաշվետվությունները ներկայացնել նաև էլեկտրոնային եղանակով, ներդրվել են պետական վճարումների, մաքսային հայտարարագրման և մաքսային ձևակերպումների էլեկտրոնային համակարգեր, հիմնվել է իրավաբանական անձանց գրանցման և անհատ ձեռնարկատերերի հաշվառման մեկ պատուհանի սկզբունքով ծառայությունների մատուցման կենտրոնը, ներդրվել է անհատ ձեռնարկատերերի հաշվառման, իրավաբանական անձանց պետական գրանցման էլեկտրոնային համակարգը, որի արդյունքում ընկերության հիմնադրման համար պահանջվում է ընդամենը 15 րոպե, հստակեցվել և կրճատվել են շինարարական թույլտվությունների ստացման համար անհրաժեշտ գործընթացները և ժամկետները, ինչպես նաև ներդրման գործընթացում է գտնվում շինարարական թույլտվությունների տրամադրման էլեկտրոնային համակարգը և այլն:

Ինչ վերաբերում է ինովացիոն և/կամ նոր ստեղծվող (start-up) ընկերությունների, վերադարձող միգրանտների համար գործարար միջավայրի բարելավմանն ուղղված միջոցառումների մշակմանը, տեղեկացնում ենք, որ նշված ոլորտների խթանման համար նախարարության կողմից մշակվում և իրագործվում են այլ համապատասխան ծրագրեր: Սակայն հարկ ենք համարում նշել, որ նախարարությունը պատրաստակամ է սույն ծրագրի շրջանակներում քննարկել և վերջինում ներառել ցանկացած միջոցառում, որի իրականացման արդյունքում հնարավոր է նպաստավոր պայմաններ ապահովել տնտեսավարող սուբյեկտների բնականոն գործունեության համար: Ուստի, նախարարության կողմից ողջունելի կհամարվի ՀՀ աշխատանքի և սոցիալական հարցերի նախարարության կողմից ևս իր լիազորությունների ոլորտին առնչվող համապատասխան առաջարկությունների ներկայացումը:  

Միջոցառումների իրականացման արդյունքում երկրի դիրքի փոփոխության թվային գնահատականները հնարավոր է ներկայացնել doingbusiness.org կայքէջում զետեղված «DB2016-DTF calculator» ծրագրի միջոցով, որը հնարավորություն է տալիս կանխատեսել, այլ հավասար պայմաններում, կոնկրետ միջոցառման իրականացման արդյունքում կոնկրետ ցուցիչի և ընդհանուր երկրի դիրքի փոփոխությունը: Միևնույն ժամանակ, Նախագծին կցված «Գործարար միջավայրի բարելավման 2016թ. ծրագրում ընդգրկված միջոցառումներ, որոնց իրականացման արդյունքում հնարավոր է ներկայացնել «Գործարարությամբ զբաղվելը» զեկույցում ՀՀ դիրքի բարելավման թվային գնահատական» փաստաթղթում նշված է, որ  անհրաժեշտ է նկատի ունենալ, որ «Գործարարությամբ զբաղվելը» զեկույցում ՀՀ դիրքի փոփոխությունը պայմանավորված է նաև այլ երկրների կողմից իրականացված բարեփոխումների տեմպերով: Ուստի, գնահատականը տրված է ներկայիս իրավիճակից ելնելով` ըստ վերոգրյալ ծրագրի, իսկ այն, որ նշված կետով սահմանված միջոցառման իրականացման արդյունքում հարկերի վճարման պարբերականությունը «Գործարարությամբ զբաղվելը» զեկույցում կկրճատվի 3-ով, դա միանշանակ է, իհարկե նշված հանգամանքը Համաշխարհային բանկի գնահատողների թիմի կողմից որպես բարեփոխում արձանագրելու պարագայում:   (Լրամշակված տարբերակում նշված միջոցառումը ՀՀ ֆինանսների նախարարության առաջարկությամբ հանվել է) 

Ծրագրի 2-րդ կետի 1-ին ենթակետով սահմանված միջոցառմամբ նախատեսված վիճակագրության վերլուծության արդյունքում հնարավորություն է ընձեռվում պատկերացում կազմել  տնտեսավարող սուբյեկտների կողմից ինքնահայտարարագրման ինստիտուտի ներդրման մասին, ըստ այդմ գնահատել  հարկային և մաքսային ընթացակարգերի կատարման հմտությունների զարգացացվածության աստիճանը վերջիններիս մոտ: 

ՀՀ էկոնոմիկայի նախարարությունը նպատակահարմար է գտնում  Ծրագրում սահմանել 3-րդ կետի 2-րդ ենթակետի միջոցառումը` հաշվի առնելով այն հանգամանքը, որ յուրաքանչյուր տարի ՀՀ կառավարության կողմից Համաշխարհային բանկին ներկայացվող գործարար միջավայրին առնչվող բարեփոխումների վերաբերյալ տեղեկատվության մեջ արտացոլվում է նաև նշված կետով սահմանվող վիճակագրությունը: Միևնույն ժամանակ, անհասկանալի է նշված կետի վերաբերյալ դիտողության մեջ օգտագործված «ինքնանպատակ» բառի մեջբերումը:

Նշված միջոցառումը դուրս է «Գործարարությամբ զբաղվելը» զեկույցի մեթոդաբանությամբ սահմանվող կարգավորումների շրջանակներից:

Տեղեկացնում ենք, որ ՀՀ էկոնոմիկայի նախարարությունը հանդիսանում է Ծրագրով սահմանված միջոցառումների կատարման ուղղությամբ մոնիթորինգ իրականացնելու պատասխանատու, իսկ «վարկերի ստացում» ցուցիչով սահմանվող կարգավորումները խիստ մասնագիտական են և առնչվում են մասնավորապես ՀՀ կենտրոնական բանկի լիազորություններին, որին ևս Նախագիծը ներկայացվել է կարծիքի և առաջարկվել,  նպատակահարմարության դեպքում,  ներկայացնել համապատասխան միջոցառումներ նշված ոլորտի  այն դրույթների մասով, որոնք կարգավորված չեն ՀՀ օրենսդրությամբ    

Միևնույն ժամանակ, տեղեկացնում ենք, որ սույն ցուցիչի բարեփոխման շրջանակներում 2014 թվականի դեկտեմբերի 17-ին ընդունվել են «Շարժական գույքի նկատմամբ իրավունքների գրանցման մասին» «Հայաստանի Հանրապետության քաղաքացիական օրենսգրքում փոփոխություն և լրացում կատարելու մասին», «Հայաստանի Հանրապետության քրեական օրենսգրքում լրացում կատարելու մասին» ՀՀ օրենքները և ներկայումս ՀՀ արդարադատության նախարարության և ՀՀ կենտրոնական բանկի հետ քննարկվում է թե արդյոք նշված օրենքների ընդունման արդյունքում կարգավորվում են Զեկույցի մեթոդաբանությամբ սահմանված դրույթները, և եթե ոչ` նպատակահարմարության դեպքում Ծրագրում կընդգրկվեն համապատասխան միջոցառումներ:

Ինչպես արդեն նշվել է, Ծրագրով սահմանվող միջոցառումները չեն սահմանափակվում «Գործարարությամբ զբաղվելը» զեկույցի շրջանակներում, սակայն Ծրագրի իրագործմամբ նպատակ է հետապնդվում նաև ապահովել ՀՀ դիրքի բարելավումը նշված զեկույցում: Նախարարության կողմից ներկայացված նախագիծն առաջին անգամ չէ, որ մշակվում է:  ՀՀ կառավարության կողմից ընդունվել է գործարար միջավայրի բարելավման միջոցառումների 7 ծրագիր, որտեղ յուրաքանչյուր տարի ներառվում են կոնկրետ միջոցառումներ բիզնեսի գործունեությանը խոչընդոտող խնդիրների լուծման նպատակով, այդ թվում` Զեկույցի տրամաբանությունից դուրս: Ինչ վերաբերում է այն դիտարկմանը, որ Զեկույցի մեթոդաբանությամբ արտացոլված ոչ բոլոր կարգավորումներն են ներառված Ծրագրում, ապա տեղեկացնում ենք, որ ՀՀ էկոնոմիկայի նախարարությունը նպատակահարմար է գտել Ծրագրում ընդգրկել Զեկույցով գնահատվող այն միջոցառումները, որոնց իրագործումը ներկա փուլում համարում է իրատեսական: 

Եվս մեկ անգամ հարկ ենք համարում նշել, որ Գործարար միջավայրի բարելավման տարեկան ծրագրերի իրագործման արդյունքում է, որ Համաշխարհային բանկի «Գործարարությամբ զբաղվելը» վարկանիշային զեկույցի տվյալներով, որը կազմվում է գործարարների և պետական մարմինների կողմից լրացրած հարցաթերթիկների ամփոփման հիման վրա` Հայաստանը 189 երկրների շարքում զբաղեցնում է 35-րդ տեղը: 

Զեկույցի տվյալներով Հայաստանի գործարար միջավայրը լավագույնն է ԱՊՀ երկրների շարքում և երկրորդն է տարածաշրջանում` զիջելով միայն Վրաստանին, ինչպես նաև առաջ է մի շարք եվրոպական երկրներից:

ՀՀ էկոնոմիկայի նախարարությունը նպատակահարմար է համարում ՀՀ գործարար միջավայրի խթանման, զարգացման շարունակականության ապահովման միջոցով արձանագրել Զեկույցում ՀՀ դիրքի բարելավում:  

	7
	ՀՀ մշակույթի նախարարություն

(09.12.2015թ. թիվ  01/5.1/6491-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	8
	ՀՀ ԿԱ անշարժ գույքի կադաստրի պետական կոմիտե (10.12.2015թ. թիվ  ՄՍ/7560-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	9
	ՀՀ սպորտի նախարարություն

(10.12.2015թ. թիվ  1/09/1567-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	10
	ՀՀ էներգետիկայի և բնական պաշարների նախարարություն

(10.12.2015թ. թիվ  01/24.2/6651-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	11
	ՀՀ առողջապահության նախարարություն

(10.12.2015թ. թիվ  ԱՄ/11.2/14306-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	12
	ՀՀ հանրային ծառայությունները կարգավորող հանձնաժողով 

(10.12.2015թ. թիվ  ՌՆ/3.2-56/774-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	13
	ՀՀ արտաքին գործերի նախարարություն

(10.12.2015թ. թիվ  1111/4819549-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	14
	ՀՀ քաղաքաշինության նախարարություն

(11.12.2015թ. թիվ   01/15.1/7232-15 գրություն)
	Հաշվի առնելով, որ ՀՀ կառավարության 2015 թվականի  մարտի 19-ի N596-Ն որոշումն ընդունելուց հետո առ այսօր դրանում երկու անգամ կատարվել են փոփոխություններ և լրացումներ (ՀՀ կառավարության 2015 թվականի օգոստոսի  18-ի N912-Ն և 2015 թվականի հոկտեմբերի 29-ի N1317-Ն որոշումներով), այդ թվում նաև՝ նախագծով առաջարկվող դրույթների մասով, առաջարկվում է ներկայումս ձեռնպահ մնալ նշված որոշմանն անդրադառնալուց և հանել նախագծի հավելվածով ներկայացված 4-րդ («Շինարարության թույլտվություններ») կետի 6-րդ ենթակետով առաջարկվող միջոցառումները: 

Միևնույն ժամանակ, նկատի ունենալով, որ Համաշխարհային Բանկի «Գործարարությամբ զբաղվելը» 2016 թվականի զեկույցում Հայաստանի Հանրապետությունում «Շինարարական թույլտվությունների ստացում» բաղադրիչով ցուցիչի դիրքը նախորդ տարվա համեմատությամբ բարձրացել է 10 միավորով և ներկայումս գրավում է 62-րդ (այլ ոչ՝ 72-րդ) տեղը, առաջարկվում է ըստ այդմ խմբագրել վերլուծությամբ ներկայացված աղյուսակի «Շինարարական թույլտվությունների ստացում» (4-րդ կետի 3-րդ ենթակետ), 3-րդ և 4-րդ սյունակները՝ համապատասխանաբար վերահաշվարկելով կանխատեսված աճի թվային արժեքները:
	Ընդունվել է: Ծրագրի 4-րդ կետի 6-րդ ենթակետով (Լրամշակված տարբերակում` 7-րդ ենթակետ) սահմանվող միջոցառումը համապատասխանաբար խմբագրվել է:   
Ընդունվել է: Կատարվել է համապատասխան փոփոխություն:



	15
	ՀՀ տարածքային կառավարման և արտակարգ իրավիճակների նախարարություն

(11.12.2015թ. թիվ  1/02.3/18283-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	16
	ՀՀ տրանսպորտի և կապի նախարարություն

(14.12.2015թ. թիվ  01/16.1/14655-15 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:



	17
	ՀՀ բնապահպանության նախարարություն

(14.12.2015թ. թիվ  01/16.1/14655-15 գրություն)
	1. նախագծի 2-րդ կետի 1-ին և 2-րդ ենթակետերում «յուրաքանչյուր ամսվան հաջորդող» բառերը փոխարինել «յուրաքանչյուր եռամսյակին հաջորդող» բառերով` նկատի ունենալով նախագծի 3-րդ կետում սահմանված ժամկետը,

2. նախագծով հաստատվող հավելվածի «1. Հարկերի վճարում» բաժնի  4-րդ կետում անհրաժեշտ է ճշտել միջոցառման կատարման ժամկետը:
	Չի ընդունվել:  Գործարար միջավայրի բարելավման ծրագրում ներառված միջոցառումների իրականացման մոնիթորինգի և  ՀՀ նախագահի և ՀՀ կառավարության աշխատակազմեր տեղեկատվություն ներկայացնելու արդյունավետության տեսանկյունից առավել նպատակահարմար է համապատասխան պատասխանատու մարմնի կողմից ներկայացվող ամենամսյա տեղեկատվության տրամադրումը:  

Ընդունվել է ի գիտություն:  Ծրագրի 1-ին կետի 4-րդ ենթակետով (Խմբագրելուց հետո 3-րդ ենթակետով) սահմանվող միջոցառումը համապատասխանաբար խմբագրվել է:      

	ՀՀ ֆինանսների նախարարություն

(14.12.2015թ. թիվ  01/2-1/39943-15 գրություն)
	1. Առաջարկում ենք նախագծի հավելվածի  1.Հարկերի վճարում բաժնից հանել՝

1)  1-ին միջոցառումը, քանի որ նշյալ միջոցառման իրականացման համար նախ անհրաժեշտ կլինի սահմանել անհրաժեշտ օրենսդրական կարգավորումներ:

2) 3-րդ միջոցառումը, հաշվի առնելով այն հանգամանքը, որ օրենքը 2016թ. ԱԺ կողմից ընդունվելու դեպքում նույնիսկ չի կարող ուժի մեջ մտնել 2017թ.-ին, քանի որ մինչ օրենքի ուժի մեջ մտնելը անհրաժեշտ են հետևյալ պարտադիր իրականացման ենթակա միջոցառումները.

- անշարժ գույքի հարկով հարկման բազայի ձևավորում` գնահատման նոր կարգերին համապատասխան հողամասերի և շինությունների կադաստ​րային գնահատում,

- ՀՀ կառավարությանն առընթեր անշարժ գույքի կադաստրի պետական կոմիտեի և ՀՀ կառավարությանն առընթեր ոստիկանության «Ճանապարհային ոստիկանություն» ծառայության կողմից ներկայացվող տեղեկությունների նոր ձևաչափերի սահմանում,

- ֆիզիկական անձանց և կազմակերպություններին պատկանող հողատարածքների և շինությունների կադաստրային նոր տվյալների մուտքագրման համար ծրագրային միջոցների մշակում և տեղայնացում` հարկ հաշվառող մարմիններում,

- կազմակերպություններին պատկանող փոխադրամիջոցների նոր տվյալների մուտքագրման համար ծրագրային միջոցների մշակում և տեղայնացում` հարկ հաշվառող մարմիններում,

- հարկերի հաշվառման նոր եղանակն ապահովող ծրագրային միջոցների մշակում, տեղայնացում և անձնակազմի ուսուցում:

Վերոնշյալ աշխատանքները պահանջում են առնվազն 1 տարի ժամանակ, ուստի առավել իրատեսական է առաջարկվող փոփոխությունն իրականացնել ՀՀ հարկային օրենսգրքի շրջանակներում: Հարկ է նշել, որ Անշարժ գույքի հարկի մասին և Փոխադրամիջոցների գույքահարկի մասին օրենսդրական նախագծերը արդեն իսկ ներառված են ՀՀ հարկային օրենսգրքի նախագծում: 

3) 2-րդ միջոցառման դ ենթակետը, քանի որ համաձայն գործող օրենսդրության հաշվանցումների զգալի մասը կատարվում է ավտոմատ եղանակով, առանց հարկ վճարողի դիմումի: Այս տեսակետից հաշվանցում կատարելու համար դիմումների քանակը և դրանցից էլեկտրոնային եղանակով ներկայացվածների տեսակարար կշիռը իրենից կներկայացնի ոչ լիարժեք, գործընթացի լրիվ պատկերը չարտացոլող ցուցանիշ: Միաժամանակ առաջարկում ենք քննարկել ա ենթակետի ներառման նպատակահարմարության հարցը, քանի որ 2015 թվականից սկսած (իսկ այլ հաշվարկային փաստաթղթերի համար 2016 թվականից սկսած) հարկ վճարողների կողմից հարկային հաշիվները դուրս են գրվում բացառապես էլեկտրոնային եղանակով,:

2. Ծրագրի նախագծի 1.4 կետով նախատեսված միջոցառման իրականացման նպատակով, «Բնապահպանական և բնօգտագործման վճարների մասին» ՀՀ օրենքում լրացումներ կատարելու մասին» ՀՀ օրենքի նախագծի ընդունմանը պետք է հաջորդեն էլեկտրոնային եղանակով հաշվարկ-հաշվետվությունների ներկայացման կարգը հաստատող՝ ՀՀ կառավարության որոշման նախագծի ընդունումը, ՀՀ ֆինանսների նախարարի 17.11.2013թ. N1045-Ն հրամանով հաստատված հաշվարկ-հաշվետվության ձևատեսքի փոփոխությունները, որի հիման վրա պետք է մշակվի և հաստատվի ծրագրային ապահովման մշակման տեխնիկական առաջադրանքը, իրականացվի ծրագրավորումը և թեստավորումը (ընդ որում` միայն ծրագրավորման աշխատանքները պահանջելու են առնվազն 6 ամիս ժամանակ): Ընդ որում, բնապահպանական և բնօգտա​գործ​ման հաշվարկ-հաշվետվություններն էլեկտրոնային եղանակով ներկայացնելու հնարավորության առումով առանձնապես կարևորում ենք լիազոր մարմինների` ՀՀ էներգետիկայի և բնական պաշարների նախարարության և ՀՀ բնապահպանության նախարարության համար էլեկտրոնային եղանակով հաշվետվությունների ընդունման կարողությունների ու հնարավորությունների ստեղծումը: 

Հաշվի առնելով վերոնշյալը՝ առաջարկում ենք նշյալ միջոցառումը շարադրել կից ներկայացվող առաջարկություններում ներառված ձևատեսքով:
	Ընդունվել է մասամբ: Հաշվի առնելով ներկայացված առաջարկությունը` Ծրագրի 1-ին կետի 1-ին ենթակետով սահմանվող միջոցառումը համապատասխանաբար վերախմբագրվել է:

Ընդունվել է:  Ծրագրի 1-ին կետի 3-րդ ենթակետով սահմանվող միջոցառումը հանվել է:   

Ընդունվել է:  Ծրագրի 1-ին կետի 2-րդ ենթակետով սահմանվող միջոցառման ա և դ ենթակետերը հանվել են:   

Ընդունվել է:  Ծրագրի 1-ին կետի 4-րդ ենթակետով (Լրամշակվելուց հետո 3-րդ և 4-րդ ենթակետերով) սահմանվող միջոցառումը համապատասխանաբար խմբագրվել է:   

	Երևանի քաղաքապետարան

(15.12.2015թ. թիվ   01/7-64812հ գրություն)
	1. Նախագծի հավելվածի 3-րդ կետի 1-ին ենթակետից առաջարկում ենք հանել «Երևանի քաղաքապետարան (համաձայնությամբ)» բառերը, քանզի հարցի լուծումը դուրս է  Երևան քաղաքի տեղական ինքնակառավարման մարմինների լիազորությունների շրջանակից և վերջիններիս կողմից ընդունված իրավական ակտերի՝ այլ իրավական ակտերին չհակասելու պայմանը  սահմանված է «Իրավական ակտերի մասին» ՀՀ օրենքի 20-րդ հոդվածով:

2. Նախագծի հավելվածի 4-րդ կետի 5-րդ ենթակետից առաջարկում ենք հանել «որը կներառի նաև դիմումների ընդհանուր թվի մեջ անձամբ կառուցապատողների կողմից առցանց համապատասխան մարմին այցելելու ներկայացված դիմումների տեսակարար կշիռը:» բառերը:

3. Նախագծի հավելվածի 4-րդ կետի 6-րդ ենթակետի 1-ին և 2-րդ կետերն առաջարկում ենք հանել, քանի որ կառուցապատողներին տրված է հնարավորություն՝ նորմատիվներին համապատասխան ինքնուրույն հաշվարկել շինարարության իրականացման ժամկետները: 

4. Նախագծի հավելվածի 4-րդ կետի 6-րդ ենթակետի 4-րդ կետն առաջարկում ենք հանել, քանզի խնդիրը արդեն իսկ լիարժեքորեն կարգավորված է ՀՀ կառավարության 2015 թվականի մարտի 19-ի N 596-Ն որոշմամբ (փոփոխություններն ընդունվել են ՀՀ կառավարության 29.10.2015թ. N 1317-Ն որոշմամբ), իսկ առաջարկվող ձևակերպմամբ գործառույթների իրականացումն անհնար է ՝ կապված   վարչական մարմինների լիազորությունների և գործընթացի առանձնահատկություններով, մասնավորապես՝ առաջարկվող ընթացակարգով տեղական ինքնակառավարման մարմինները պետք է կրեն այնպիսի պատասխանատվություն և կառուցված օբյեկտի հետագա շահագործման վերաբերյալ ռիսկեր, որոնք որևէ կերպ չեն առնչվում այդ մարմինների՝ ՀՀ օրենքներով վերապահված իրավունքներին և պարտականություններին (լիազորություններին): Բացի այդ, հարկ է նշել, որ ՀՀ կառավարության 19.03.2015 թ. N 596-Ն որոշմամբ ի սկզբանե նախատեսված էր առաջարկվող ընթացակարգը, սակայն գործնականում  ի հայտ եկած բազմաթիվ վարչարարության իրականացման գործընթացներով պայմանավորված՝ ակնհայտ դարձավ այդ մոտեցմամբ գործընթացը կազմակերպելու անարդյունավետությունը, որի արդյունքում էլ ՀՀ կառավարության կողմից այն կրկին փոփոխվեց:
	Ընդունվել է:  Ծրագրի 3-րդ կետի 1-ին ենթակետով սահմանվող միջոցառումը համապատասխանաբար խմբագրվել է:   

Ընդունվել է:  Ծրագրի 4-րդ կետի 5-րդ ենթակետով (Լրամշակված տարբերակում` 6-րդ ենթակետ)  սահմանվող միջոցառումը համապատասխանաբար խմբագրվել է:   

Ընդունվել է:  Ծրագրի 4-րդ կետի 6-րդ ենթակետով (Լրամշակված տարբերակում` 7-րդ ենթակետ)  սահմանվող միջոցառումը համապատասխանաբար խմբագրվել է:   

Ընդունվել է:  Ծրագրի 4-րդ կետի 6-րդ ենթակետով (Լրամշակված տարբերակում` 7-րդ ենթակետ) սահմանվող միջոցառումը համապատասխանաբար խմբագրվել է:   

	ՀՀ դատական դեպարտամենտ

(18.12.2015թ. թիվ    ԴԴ-1 Ե-7273 գրություն)


	Նախագծով սահմանված ծրագրի 7-րդ կետով (սեփականության գրանցում) նախատեսված միջոցառման կապակցությամբ հարկ է նշել, որ ՀՀ կառավարության 19.03.2015թ. «Դատական գործերի դասակարգումը, դատական վիճակագրության` պարտադիր հրապարակման ենթակա վիճակագրական տվյալների (տեղեկությունների) ցանկը և հրապարակման կարգը, վիճակագրական հաշվետվությունների բովանդակության նկարագրությունը սահմանելու մասին» թիվ 306-Ն որոշման Հավելված 1-ի 4-րդ կետի հիման վրա ՀՀ դատական դեպարտամենտի կողմից հողային իրավահարաբերությունների վերաբերյալ դատական գործերով արդեն իսկ վարվում է վիճակագրություն` հետևյալ ուղղություններով`

1. Հողամասի նկատմամբ գույքային իրավունքների հետ կապված իրավահարաբերությունների վերաբերյալ դատական գործեր

2. Պետության և համայնքի սեփականությանը պատկանող հողամասերի օտարման հետ կապված իրավահարաբերությունների վերաբերյալ դատական գործեր:

Միաժամանակ հարկ է նշել, որ ՀՀ դատական դեպարտամենտի կողմից վարվող դատական վիճակագրության վերաբերյալ տվյալները հրապարակվում են ինչպես ըստ դատարանների առանձին, այնպես էլ` ընդհանուր:

Բացի այդ, հիմք ընդունելով ՀՀ դատական օրենսգրքի 21-րդ հոդվածի 7-րդ մասի իրավակարգավորումը, հարկ է նշել, որ ՀՀ դատական դեպարտամենտի կողմից կազմվում են միայն դատարանների գործունեության կիսամյակային և տարեկան վիճակագրական տվյալների վերաբերյալ հաշվետվություններ:

Նույն հոդվածի 12-րդ մասին համաձայն` դատական վիճակագրության համապատասխան տվյալները ՀՀ դատական դեպարտամենտի կողմից հրապարակվում են տարեկան ոչ ուշ, քան մինչև հաջորդ տարվա հունվարի 31-ը:

Ուստի, հողային իրավահարաբերությունների վերաբերյալ դատական գործերով վիճակագրական տվյալների հրապարակումը հնարավոր է միայն կիսամյակային և տարեկան կտրվածքով:

Հիմք ընդունելով վերոգրյալը` առաջարկվում է հողային իրավահարաբերությունների վերաբերյալ դատական գործերով վիճակագրական տվյալների հրապարակումը նախատեսել կիսամյակային պարբերականությամբ` հիմք ունենալով ՀՀ կառավարության 19.03.2015թ. թիվ 306-Ն որոշման հավելված 1-ի 4-րդ կետով հողային իրավահարաբերությունների վերաբերյալ դատական գործերով սահմանված դասակարգումները: 
	Ընդունվել է:  Ծրագրի 7-րդ կետի 1-ին ենթակետով սահմանվող միջոցառումը համապատասխանաբար խմբագրվել է:   

	ՀՀ պաշտպանության նախարարություն

(16.12.2015թ. թիվ  ՊՆ/510-2181 գրություն)
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:

	ՀՀ արդարադատության նախարարություն 

(16.12.2015թ. թիվ   01/14/15582-15 գրություն)
	1. «Բաժնետիրական ընկերությունների գրանցման համար անհրաժեշտ փաստաթղթերի էլեկտրոնային ներկայացման հնարավորության ապահովում» և «E-registry համակարգի միջոցով սահմանափակ պատասխա​նա​տվությամբ ընկերությունների կանոնա​​դրության և այլ փոփոխու​թյունների (վերակազմավորում, լուծարում և այլն) կատարման հնարավորության ստեղծում» միջոցառումների կապակցությամբ հայտնում ենք, որ դրանք առավել նպատակահարմար է հանել, քանի որ բաժնետիրական ընկերությունների գրանցման համար անհրաժեշտ փաստաթղթերի տիպային տարբերակների հիման վրա գրանցումն իրականացնելն անիրատեսական է՝ հաշվի առնելով բաժնետիրական ընկերության տեսակների տարբերությունները և դրանց գործունեության առանձնահատկությունները, իսկ E-registry համակարգի միջոցով սահմանափակ պատասխա​նա​տվությամբ ընկերությունների կանոնա​​դրության և այլ փոփոխու​թյունների (վերակազմավորում, լուծարում և այլն) կատարման հնարավորության ստեղծումը կապված է ֆինանսական միջոցների ներգրավման հետ, որի իրականացումը կարող է առաջացնել դժվարություններ: 

2. «Առաջին ատյանի դատարաններում փոքր պահանջների (կախված գումարի չափից, վեճի բնույթից, հիմքերից) քննարկման` առանձնացված ընթացակարգերի սահմանման հնարավորության ուսումնասիրություն և համապատասխան առաջարկությունների ներկայացում» միջոցառման կապակցությամբ հայտնում ենք, որ ՀՀ քաղաքացիական դատավարության օրենսգրքով արդեն իսկ առանձնացված են հայցային վարույթները և հատուկ վարույթները՝ ընդ որում դրանց տարանջատումն իրականացվում է այլ չափանիշների հիման վրա (այլ ոչ թե գումարի չափի, հիմքերի և այլ չափանիշների հիման վրա):

3. «Առաջին ատյանի դատարաններում դատական գործերի քննության հետաձգումների առավելագույն քանակի սահմանման նպատակահարմարության ուսումնասիրություն և համապատասխան առաջարկությունների ներկայացում» միջոցառման կապակցությամբ հայտնում ենք, որ 10.06.14 «Հայաստանի Հանրապետության քաղաքացիական դատավարության օրենսգրքում փոփոխություններ և լրացումներ կատարելու մասին» ՀՕ-49-Ն օրենքով արդեն իսկ նախատեսվել են համապատասխան իրավակարգավորումներ, որոնք ուղղված են առաջին ատյանի դատարաններում դատական գործերի քննության հետաձգումների հիմքերի հստակեցմանը և գործի քննությունը ողջամիտ ժամկետում իրականացնելուն:

4. «ՀՀ արդարադատության նախարարության էլ. կայքում Էլեկտրոնային եղանակով ներկայացված դատական գործերի վերաբերյալ վիճակագրության արտացոլում» միջոցառման կապակցությամբ հայտնում ենք, որ որպես պատասխանատու մարմին անհրաժեշտ է նշել ՀՀ դատական դեպարտամենտին, քանի որ վերը նշված միջոցառման իրականացումը դուրս է ՀՀ արդարադատության նախարարության իրավասության շրջանակից:

5. «Սնանկության ճանաչում» կետով նախատեսված միջոցառումների կապակցությամբ հայտնում ենք, որ անհրաժեշտ է դրանք դիտարկել ՀՀ արդարադատության նախարարության կողմից մշակված «Սնանկության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի հայեցակարգային մոտեցումների շրջանակներում՝ դրանց իրականացման հնարավորության հարցը պարզաբանելու նպատակով:

Հայտնում ենք նաև, որ ՀՀ արդարադատության նախարարության կողմից սույն թվականի դեկտեմբերի 3-ին  «Հայաստանի գործարար մի​ջա​վայ​րի բարելավման մի​​ջ​ոցառում​նե​րի 2016 թվա​​կա​նի ծրագիրը հա​ս​տատելու մասին» ՀՀ կա​ռա​​​վա​րության որոշ​ման նա​​խա​գծում ներառելու նպատակով ՀՀ էկոնոմիկայի նախարարություն են ներկայացվել ՀՀ արդարադատության նախարարության գործունեության ոլորտին առնչվող համապատասխան առաջարկությունները:
	Չի ընդունվել: Նշված միջոցառումներն ընդգրկված են եղել Գործարար միջավայրի բարելավման 2014թ., ինչպես նաև ներկայումս էլ ներառված են 2015թ. ծրագրերում, և ՀՀ արդարադատության նախարարության կողմից արդեն իսկ աշխատանքներ են տարվել նշված միջոցառումների իրականացման ուղղությամբ, մասնավորապես` վերջինիս կողմից ծրագրի շրջանակներում ներկայացված հաշվետվությունների համաձայն`  միջոցառումները նախատեսվում է իրականացնել Եվրոպական Միության «Արդարադատության նախարարության թեժ գծի և էլեկտրոնային բժշկական տեղեկանքների ձևավորում» ծրագրի շրջանակներում, և տեխնիկական առաջադրանքը արդեն ներկայացվել է Եվրոպական միություն:

Հաշվի առնելով վերոնշյալը, նաև այն հանգամանքը, որ միջոցառումների իրականացման արդյունքում հնարավոր է «Գործարարությամբ զբաղվելը» զեկույցի «ընկերությունների գրանցում» ցուցիչի մասով գրանցել բարեփոխում` նպատակահարմար ենք համարում Ծրագրում թողնել նշված միջոցառումները` նշելով, որ վերջիններս կիրականացվեն համապատասխան ֆինանսավորման առկայության պարագայում:

Ընդունվել է մասամբ: Ծրագրով նախատեսվում է  Վերակառուցման և զարգացման եվրոպական բանկի «Գործարարության աջակցման» գրասենյակի և ՀՀ էկոնոմիկայի նախարարության կողմից փոքր վեճերի /small claims/ քննության առանձնացված ընթացակարգերի միջազգային փորձի և դրանց Հայաստանի Հանրապետության դատական համակարգում ներդրման հնարավորության  ուսումնասիրության համատեղ իրականացում, և անհրաժեշտության դեպքում համապատասխան առաջարկությունների ներկայացում ՀՀ արդարադատության նախարարությանը:  Հաշվի առնելով նշվածը` Ծրագրի 6-րդ կետի 1-ին ենթակետի «պատասխանատու մարմինը» սյունակից հանվել են «ՀՀ արդարադատության նախարարություն» բառերը:    

Ընդունվել է մասամբ: 10.06.14 «Հայաստանի Հանրապետության քաղաքացիական դատավարության օրենսգրքում փոփոխություններ և լրացումներ կատարելու մասին» ՀՕ-49-Ն օրենքով սահմանվել են դատական քննությունների հետաձգման դեպքերը, սակայն չի սահմանվել դրանց հնարավոր հետաձգումների քանակը:  Ծրագրով նախատեսվում է  Վերակառուցման և զարգացման եվրոպական բանկի «Գործարարության աջակցման» գրասենյակի և ՀՀ էկոնոմիկայի նախարարության կողմից  հետաձգումների քանակի սահմանման նպատակահարմարության ուսումնասիրություն, ինչը չի ենթադրելու դատական գործերի քննության բազմակողմանիության սահմանափակում:  Հաշվի առնելով նշվածը`  Ծրագրի 6-րդ կետի 2-րդ ենթակետի «պատասխանատու մարմինը» սյունակից հանվել են «ՀՀ արդարադատության նախարարություն» բառերը:    

Ընդունվել է: Կատարվել է համապատասխան փոփոխություն: Ծրագրի 6-րդ կետի 5-րդ ենթակում «ՀՀ արդարադատության նախարարություն» բառերը խմբագրվել են «ՀՀ դատական դեպարտամենտ» բառերով:

Ընդունվել է: Ծրագրի 9-րդ կետի 1-ին, 2-րդ, 3-րդ ենթակետերում լրացվել են  «ՀՀ արդարադատության նախարարության կողմից մշակված «Սնանկության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի հայեցակարգային մոտեցումների շրջանակներում դիտարկել» բառերը:  

ՀՀ արդարադատության նախարարության գործունեության ոլորտին առնչվող համապատասխան առաջարկությունները ՀՀ էկոնոմիկայի նախարարության կողմից ներառվել են Ծրագրում:

	23
	ՀՀ Կենտրոնական բանկ

(30.12.2015թ. թիվ    16.3-07/001012-15 գրություն)


	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:  

	24
	ՀՀ բնապահպանության նախարարություն 

(11.01.2016թ. թիվ    1/05.3/10005-16 գրություն)
	Ծրագրի 1-ին մասի 3-րդ կետում անհրաժեշտ է`

1.«Կատարողը» սյունակում հստակեցնել առաջին պատասխանատու մարմինը, քանի որ  «ՀՀ ֆինանսների նախարարություն»  բառերը կրկնվում են.

2.«Ֆինանսավորման աղբյուրը» սյունակում «Ֆինանսավորում չի պահանջվում»  բառերը  փոխարինել  «ՀՀ պետական բյուջե, օրենքով չարգելված ֆինանսավորման այլ աղբյուրներ»  բառերով:


	Ընդունվել է ի գիտություն:  Հաշվի առնելով այն հանգամանքը, որ Ծրագրի 1-ին մասի 3-րդ կետը բաղկացած է 2 մասից` անհրաժեշտ է 2 մասում էլ նշել «ՀՀ ֆինանսների նախարարություն»  բառերը:

Ընդունվել է: Կատարվել է համապատասխան փոփոխություն:     

	25
	ՀՀ արդարադատության նախարարություն 

(11.01.2016թ. թիվ    1/05.3/10005-16 գրություն)
	«Բաժնետիրական ընկերությունների գրանցման համար անհրաժեշտ փաստաթղթերի էլեկտրոնային ներկայացման հնարավորության ապահովման և E-register համակարգի միջոցով սահմանափակ պատասխանատվությամբ ընկերությունների կանոնադրության և այլ փոփոխությունների (վերակազմավորում, լուծարում և այլն) կատարման հնարավորության ստեղծում» միջոցառման կատարման ժամկետ նպատակահարմար է սահմանել 31.12.2016 թվականը: 

         «Դատարանների կառավարման էլեկտրոնային համակարգի ներդրում, այդ թվում՝. ա. դատական գործերի՝ էլեկտրոնային ներկայացման հնարավորության ապահովում. բ. էլեկտրոնային համակարգի ներդրում, որի միջոցով դատական վճիռը ԴԱՀԿ ներկայացնելու առցանց հնարավորություն կընձեռվի» միջոցառման կատարման ժամկետի վերաբերյալ հայտնում ենք, որ այն նպատակահարմար է սահմանել «ՀՀ քաղաքացիական դատավարության օրենսգրքում փոփոխություններ և լրացումներ կատարելու մասին» ՀՀ օրենքի ընդունումից հետո 3-ամսյա ժամկետում՝ հաշվի առնելով նախագծով նախատեսված էլեկտրոնային եղանակով ներկայացման հնարավորությունը: 

        «Սեփականության իրավունքի գրանցման ոլորտում «Մեկ պատուհանի կանգառ» սկզբունքի ներդրման նպատակով համապատասխան իրավական ակտերում փոփոխություններ և լրացումներ կատարելու մասին նախագծերի մշակում» միջոցառման վերաբերյալ հայտնում ենք, որ այս միջոցառումը ներառված է նաև ՀՀ Նախագահի 2012 թվականի հունիսի 30-ի «Հայաստանի Հանրապետության իրավական և դատական բարեփոխումների 2012-2016 թվականների ռազմավարական ծրագիրը և ծրագրից բխող միջոցառումների ցանկը հաստատելու մասին»  ՆԿ-96-Ա կարգադրության մեջ, ուստի նպատակահարմար չէ այն նախատեսել այս միջոցառումների ցանկում: 

         «Մինչև սնանկության հայց ներկայացնելը վնասակար գործարքների վերանայման մեխանիզմների ներդրում» միջոցառման վերաբերյալ հայտնում ենք, որ նպատակահարմար է այն շարադրել հետևյալ խմբագրությամբ. «Մինչև սնանկության հայց ներկայացնելը սնանկության վտանգի դեպքում անհրաժեշտ իրավական պաշտպանության մեխանիզմների ներդրումը», քանի որ նման ձևակերպումն ավելի հստակ է արտացոլում միջոցառման էությունը և նպատակը և  կատարման ժամկետ սահմանել 30.11.2016թ.:
	Ընդունվել է: Կատարվել է համապատասխան փոփոխություն: Ծրագրի 3-րդ կետի 3-րդ և 4-րդ ենթակետերի կատարարման ժամկետ է սահմանվել 30.12.2016թ.-ը:

Ընդունվել է: Կատարվել է համապատասխան փոփոխություն: Ծրագրի 6-րդ կետի 3-րդ ենթակետի կատարարման ժամկետը խմբագրվել է:

Ընդունվել է: Կատարվել է համապատասխան փոփոխություն: Ծրագրի 7.2 կետը հանվել է։ 
Ընդունվել է: Կատարվել է համապատասխան փոփոխություն: Ծրագրի 9-րդ կետի 4-րդ ենթակետը և վերջինիս կատարման ժամկետը խմբագրվել է:

Միևնույն ժամանակ, 9-րդ կետը նախորդ ձևակերպմամբ Ծրագրում ներառվել է ՀՀ արդարադատության նախարարության 16.12.2015թ. թիվ 01/14/15582-15 գրությամբ ներկայացված առաջարկությամբ: 

(14.01.2016թ. թիվ    01.1/2-2/638-16 գրություն)
	Նախագծով սահմանված հավելվածի 1-ին մասի «1)» ենթակետում նախատեսված է «Ակցիզային հարկի մասին» ՀՀ օրենքում փոփոխություններ կատարելու մասին» ՀՀ օրենքի նախագծի մշակում և ՀՀ կառավարության քննարկմանը ներկայացում, որի համաձայն կսահմանվեն ՀՀ-ում արտադրվող ապրանքների դրոշմավորման համար ակցիզային դրոշմանիշեր ձեռք բերելու համար հարկային տեսչություն, ինչպես նաև ՀՀ ներմուծվող ապրանքների համար ակցիզային դրոշմանիշեր ձեռք բերելու համար վերադաս մաքսային մարմին համապատասխան դիմումների և փաստաթղթերի էլեկտրոնային եղանակով ներկայացման հնարավորություն: Հաշվի առնելով այն հանգամանքը, որ օրենսդրական փոփոխությունների կիրառությունն ապահովող ծրագրային աշխատանքները հնարավոր է ավարտել օրենսդրական փոփոխությունների կատարումից հետո՝ վեց ամսվա ընթացքում, առաջարկում ենք միջոցառման կատարման ժամկետը սահմանել համապատասխան օրենսդրական փոփոխություններ կատարելուց հետո վեց ամսվա ընթացքում:
	Ընդունվել է: Կատարվել է համապատասխան փոփոխություն: Ծրագրի 1-ին կետի 1-ին ենթակետի կատարման ժամկետը խմբագրվել է:




